
«Հայաստանի Հանրապետության կառավարության 2017 թվականի հուլիսի 6-ի N783-Ն որոշման մեջ լրացում կատարելու մասին» ՀՀ կառավարության որոշման նախագծի
       
	1. ՀՀ ֆինանսների նախարարություն
	11.10.2021թ.

	
	N01/2-3/16405-2021

	«Հայաստանի Հանրապետության կառավարության 2017 թվականի հուլիսի 6-ի թիվ 783-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է

	2. ՀՀ արդարադատության նախարարություն
	29․11․2021թ․

	
	N01/27.1/38660-2021

	1.Նախագծի 1-ին կետով նախատեսվում է ՀՀ կառավարության 2017 թվականի հուլիսի 6-ի թիվ 783-Ն որոշման N1 հավելվածի 6-րդ կետում լրացնել 5-րդ ենթակետ՝ հետևյալ բովանդակությամբ.
«5) ցանկում չեն ներառվում Հայաստանի Հանրապետության պետական և համայնքային կառավարչական հիմնարկները::
Հարկ է նկատի ունենալ, որ 2021 թվականի հունվարի 21-ի թիվ ՀՕ-48-Ն օրենքով փոփոխություններ են կատարվել «Պետական կառավարչական հիմնարկների մասին» օրենքում, որի արդյունքում նշված օրենքը վերանվանվել է «Համայնքային կառավարչական հիմնարկների մասին» օրենք: «Համայնքային կառավարչական հիմնարկների մասին» 1-ին հոդվածի համաձայն՝ օրենքը սահմանում է համայնքային կառավարչական հիմնարկների իրավական վիճակը, դրանց ստեղծման, գործունեության, վերակազմակերպման և գործունեության կարգը: 
Բացի այդ հարկ է նշել, որ «Կառավարչական իրավահարաբերությունների կարգավորման մասին» օրենքի 25-րդ հոդվածի 4-րդ մասի համաձայն՝ պետական մարմինը համապատասխանաբար համարվում է պետական կառավարչական հիմնարկի գույքային և անձնական ոչ գույքային իրավունքների և պարտավորությունների մասով իրավահաջորդ:
Հաշվի առնելով վերոգրյալը՝ կարծում ենք, որ անհրաժեշտը նախագիծը դիտարկել վերոհիշյալ կարգավորումների լույսի ներքո։
	Ընդունվել է
Պետական և համայնքային կառավարչական հիմնարկները բառերը փոխարինվել են պետական մարմինները և համայնքային կառավարչական հիմնարկները բառերով։

	2.Նախագծի 2-րդ կետի համաձայն նախատեսվում է, որ.«Սույն որոշումն ուժի մեջ է մտնում 2022 թվականի հունվարի 1-ից և տարածվում է 2022 թվականի հունվարի 1-ից հետո հրապարակվող ցանկերի վրա:»:
«Նորմատիվ իրավական ակտերի մասին» ՀՀ օրենքի 28-րդ հոդվածի 1-ին մասի համաձայն նախատեսվում է, որ. «Նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:»
Այդ առումով գտնում ենք, որ նախագծի 2-րդ կետից անհրաժեշտ է հանել «և տարածվում է 2022 թվականի հունվարի 1-ից հետո հրապարակվող ցանկերի վրա» բառերը՝ նկատի ունենալով, որ վերոնշյալ նորմատիվ իրավական ակտի գործողությունը՝ համաձայն վերոնշյալ օրենքի 28-րդ հոդվածի 1-ին մասի պահանջի, տարածվելու է 2022 թվականի հունվարի 1-ից հետո գործող հարաբերությունների վրա:
	Չի ընդունվել
Նախագծով առաջարկվում է որոշումն ուժի մեջ մտնելու ժամկետ սահմանել 2022 թվականի հունվարի 1-ը և առաջարկվող փոփոխություններով ցանկերի հրապարակումը իրականացնել  2022 թվականի հունվարի 1-ից հետո հրապարակվող ցանկերի համար։
Հարկ է նկատի ունենալ, որ 1000 խոշոր հարկ վճարողների ցանկերը հրապարակվում են մինչև յուրաքանչյուր եռամսյակին հաջորդող ամսվա 25-ը ներառյալ։ Նախագծի 2-րդ կետում «և տարածվում է 2022 թվականի հունվարի 1-ից հետո հրապարակվող ցանկերի վրա» բառերի ներառումը նպատակ ունի հստակեցնելու, թե որ հաշվետու ժամանակաշրջաններին վերաբերող ցանկերի վրա է տարածվելու փոփոխված տարբերակով ցանկերի հրապարակման պահանջը։

	3. ՀՀ էկոնոմիկայի նախարարություն
	08․12․2021թ․

	
	N01/15456-2021

	Ի պատասխան Ձեր՝ սույն թվականի հոկտեմբերի 6-ի N 01/3-4/62856-2021 գրության՝  Հայաստանի Հանրապետության կառավարության 2017 թվականի հուլիսի 6-ի N 783-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ՝ 1000 խոշոր հարկ վճարողների ցանկում պետական և համայնքային կառավարչական հիմնարկները չներառելու մասով հայտնում ենք հետևյալը․
ՀՀ էկոնոմիկայի նախարարությունն առաջարկում է հրապարակել  1000 խոշոր հարկ վճարողների երկու ցանկ՝ որոնցից մեկում ներառված կլինեն այլ 1000 խոշոր հարկ վճարողների ցանկը, իսկ մյուս ցանկում ներառված կլինեն պետական և համայնքային կառավարչական հիմնարկները։ Վերջինիս հրապարակումը և առկայությունը հնարավորություն կտա սոցիալ-տնտեսական վերլուծություններ իրականացնելիս պետական բյուջեի եկամտային և ծախսային հատվածները ուսումնասիրելու և հետագայում նաև կանխատեսումներ իրականացնելու համար:
	Չի ընդունվել
[bookmark: _GoBack]Հարկ է նկատի ունենալ, որ առաջարկվող փոփոխությունը կրում է հստակեցնող բնույթ՝ հաշվի առնելով այն, որ «1000 խոշոր հարկ վճարող» հասկացությունը, ըստ էության, իրենից ենթադրում է ձեռնարկատիրական գործունեության իրականացումից պետական բյուջե հարկեր վճարող առևտրային սուբյեկտներին, մինչդեռ պետական մարմինները և համայնքային հիմնարկները բյուջեից ֆինանսավորվող սուբյեկտներ են, որոնց կողմից վճարվող հարկերը ուղղակիորեն չեն բնութագրում նրանց գործունեության արդյունքները, այլ հանդիսանում են պետական բյուջեով նախատեսված միջոցների վերաբաշխման արդյունք: Բացի այդ, հարկ է նշել, որ 1000 խոշոր հարկ վճարողների կողմից պետական բյուջե վճարված հարկերի վերլուծության իրականացման տեսանկյունից ևս նպատակահարմար է, որպեսզի ցանկում ներառվեն հենց առևտրային սուբյեկտները, այլ ոչ թե պետական բյուջեից ֆինանսավորվող պետական մարմինները և համայնքային հիմնարկները։




